
		ഇയർമോൾഡ് ലബോറട്ടറി 	

	
	
		ഔട്ട് റീച്ച് പ്രോഗ്രാമുകൾ	

								വൈകല്യമുള്ളവരുടെ ആവശ്യങ്ങള് നിറവേറ്റുന്നതിന് സഹായകമാകുന്ന സാങ്കേതിക സൗകര്യങ്ങള് സൃഷ്ടിക്കുകയും ഒരുക്കികൊടുക്കുകയും ചെയ്യുക എന്ന ദൗത്യമേറ്റെടുത്തിരിക്കുകയാണ് നിഷ് ലെ സെന്റര് ഫോര് അസ്സിസ്റ്റീവ് ടെക്നോളജി ആന്റ് ഇന്നോവേഷന് സെന്റര് ( CATI ). നിഷ് ലെ വിദ്യാര്ത്ഥികള്ക്ക് നിഷ് ന്റെ സേവനങ്ങള് തേടി വരുന്നവര്ക്കും ആവശ്യമായ സഞ്ചാര സൗകര്യങ്ങള്, താമസ സൗകര്യങ്ങള് എന്നിവ ഒരുക്കുകയെന്നതാണ് ഇവയില് മുഖ്യം. പ്രമുഖ സര്വ്വകലാശാലകളിലെ അസ്സിസ്റ്റീവ് ടെക്നോളജി സെന്ററുകള്ക്കൊപ്പം CATI യെ നൂതനമായ റിസോഴ്സ് സെന്ററായി വികസിപ്പിച്ചുകൊണ്ടിരിക്കുകയാണ്. അസ്സിസ്റ്റീവ് ടെക്നോളജി സംവിധാനങ്ങള് ഏകോപിപ്പിക്കുകയും വര്ദ്ധിപ്പിക്കുകയും ചെയ്തു കൊണ്ട് വൈകല്യമുള്ളവരുടെ ജീവിതനിലവാരം ഉയര്ത്തുകയും അവരുടെ സഞ്ചാരം, ആശയവിനിമയം, വിദ്യാഭ്യാസം, ഉദ്ഗ്രഥനം, തൊഴില്, സാമൂഹികബന്ധങ്ങള്, വിശ്രമം, ഉല്ലാസ സൗകര്യങ്ങള് എന്നിവ ഉറപ്പാക്കുകയും ചെയ്യുന്നതില് നേതൃത്വം വഹിക്കുകയും ചെയ്യുക എന്നത് CATI യുടെ ലക്ഷ്യമാണ്.

CATI യുടെ പ്രവര്ത്തനങ്ങള് മുഖ്യമായും നാല് മേഖലകളില് കേന്ദ്രികരിച്ചിരിക്കുന്നു:

• അസ്സിസ്റ്റീവ് ടെക്നോളജി പ്രോഗ്രാം (ATP)

• അവബോധം സൃഷ്ടിക്കലും പരിശീലനം നല്കലും (ACT)

• AT പോര്ട്ടലും അതിനുള്ള വേദിയും (PAP)

• അസ്സിസ്റ്റീവ് ടെക്നോളജി ഉത്പന്നങ്ങളുടെ നിര്മ്മാണവും ഗവേഷണ പദ്ധതിയും സംയോജിപ്പിക്കുക

1. അസ്സിസ്റ്റീവ് ടെക്നോളജി പ്രോഗ്രാം (ATP)

നിഷ് ലെ വിദ്യാര്ത്ഥികള്ക്കും സേവനങ്ങള് തേടിവരുന്നവര്ക്കും ആവശ്യമായ സഞ്ചാര, താമസ സൗകര്യങ്ങള് ഒരുക്കി കൊടുക്കുന്ന അസ്സിസ്റ്റീവ് ടെക്നോളജി പ്രോഗ്രാം പ്രായോഗികമായി നടത്തുകയെന്നതാണ് CATI യുടെ മുഖ്യ പ്രവര്ത്തനം. അവരുടെ ആവശ്യങ്ങള് വിലയിരുത്തുക, സംവിധാനങ്ങള് പരിചയിപ്പിക്കുക, വാടകയ്ക്ക് നല്കുക, പരിശീലനം കൊടുക്കുക, ആചരിപ്പിക്കുക, ധനസഹായം നല്കുക, ഉത്പന്നങ്ങളുടെ പുനരുപയോഗം, AT ഉപകരണങ്ങള് പരിപാലിക്കുകയും സംരക്ഷിക്കുകയും ചെയ്യുക എന്നിവയൊക്കെ ഇതിലുള്പ്പെടുന്നു. വിവിധ ഉപകരണങ്ങള് പ്രവര്ത്തിപ്പിക്കുന്നതിനുള്ള സംവിധാനങ്ങള് സൃഷ്ടിക്കുന്നതുള്പ്പടെ ഇത്തരത്തിലൊരു സമ്പൂര്ണ്ണ പദ്ധതി ഇപ്പോള് വികസിപ്പിച്ചുകൊണ്ടിരിക്കുകയാണ്. വിവിധ മേഖലകളില് സഹകരിച്ചു പ്രവര്ത്തിക്കുന്നതിനുള്ള സാധ്യതകളും പരിശോധിച്ച് വരുന്നു. ഒരു AT ലെന്ഡിങ് ലൈബ്രറി, ക്ലയന്റ്സിന്റെ സൗകര്യത്തിനായി ലളിതവും, ചെലവ് കുറഞ്ഞതുമായ ഒരു " ഡു ഇറ്റ് യുവേഴ്സെല്ഫ് " ലാബ് എന്നിവ സ്ഥാപിക്കുന്ന കാര്യവും ആലോചിക്കുന്നുണ്ട്. ഉപയോക്താക്കള്ക്ക് ധനസഹായം ലഭിക്കുന്നതിനുള്ള വിവിധ പദ്ധതികള് ആവിഷ്കരിക്കുകയും ഇടപാടുകാര്ക്ക് ചെലവ് താങ്ങാനാവും വിധം AT ഉത്പന്നങ്ങള് നിര്മ്മിക്കുന്നതിനുള്ള വ്യവസായികാടിത്തറ സൃഷ്ടിക്കുകയും ചെയ്യുക എന്നതും ഈ കേന്ദ്രം സജീവമായി പരിഗണിച്ചുവരുന്നു.

2. അവബോധം സൃഷ്ടിക്കലും പരിശീലനം നല്കലും (ACT)

അസ്സിസ്റ്റീവ് ടെക്നോളജി സംബന്ധിച്ച അവബോധത്തിന്റെ അഭാവം AT ഉപയോഗിക്കുന്നതിലും ഉപയോഗം പ്രചരിപ്പിക്കുന്നതിലും നേരിടുന്ന മുഖ്യ തടസ്സമാകുന്നു. ഈ പ്രശ്നം പരിഹരിക്കുന്നതിനുള്ള റിസോഴ്സ് സെന്ററായി CATI പ്രവര്ത്തിക്കുന്നതാണ്. ഈ കേന്ദ്രം ഇത് സംബന്ധിച്ച അവബോധം പ്രചരിപ്പിക്കുകയും ഉപയോക്താക്കള്, അവരുടെ കുടുംബാംഗങ്ങള്, ശുശ്രുഷകര് എന്നിവര്ക്ക് പരിശീലനം നല്കുകയും ചെയ്യും. ഇതിനായി മാര്ഗ്ഗ നിര്ദ്ദേശങ്ങളടങ്ങുന്ന മാനുവലുകള് തയ്യാറാക്കുന്നതാണ്. AT പരിശീലനം വ്യാപിപ്പിക്കുന്നതിനുള്ള വോളന്റിയര് പ്രോഗ്രാം CATI ശക്തിപ്പെടുത്തുന്നതായിരിക്കും. AT പ്രൊഫഷനലുകള്ക്കു സര്ട്ടിഫിക്കറ്റ് കോഴ്സുകള് നടത്തുന്നതിനുള്ള ഒരുക്കങ്ങളും നടക്കുന്നുണ്ട്.

3.  പോര്ട്ടലും പ്ലാറ്റ്ഫോമും (PAP)

AT ഉപയോഗവുമായി ബന്ധപ്പെട്ട വിവിധ ഗ്രൂപ്പുകളെ തമ്മില് ബന്ധിപ്പിക്കുന്നതിനായി CATI ഒരു പൊതു വെബ് പോര്ട്ടലും പ്ലാറ്റ്ഫോമും വികസിപ്പിക്കുന്നതാണ്. AT വിഷയത്തില് താത്പര്യമുള്ള വ്യത്യസ്ത ഗ്രൂപ്പുകളുടെ സമാഗമം ലക്ഷ്യമാക്കി പോര്ട്ടല് പതിവായി പുതുക്കുന്നതും പോര്ട്ടല് പ്രവേശനം സാദ്ധ്യമാക്കുന്നതുമായയിരിക്കും. മറ്റു AT കേന്ദ്രങ്ങള്ക്കുള്ള റഫറന്സ് സെന്ററായുംഇത് പ്രവര്ത്തിക്കുന്നതുമാണ്. ഏറ്റവും അനുയോജ്യമായ AT സഹായം ലഭിക്കുന്ന കേന്ദ്രങ്ങളെ താരതമ്യം ചെയ്യുന്നതിനും മനസ്സിലാക്കുന്നതിനും വൈകല്യങ്ങളുള്ളവരെ ഈ കേന്ദ്രത്തെ സഹായിക്കുന്നതാണ്. AT സംബന്ധിച്ച വിജ്ഞാന പ്രദമായ ചര്ച്ചകള് പ്രോത്സാഹിപ്പിക്കുന്നതിനായി CATI വിദഗ്ദ്ധരുടെ ഒരു അനൗപചാരിക കൂട്ടായ്മ സൃഷ്ടിക്കുന്നതും കാലാകാലങ്ങളില് പരിപാടികള് സംഘടിപ്പിക്കുന്നതുമായിരിക്കും.

4. ഗവേഷണ - വികസന പരിപാടികൾ AT ഉത്പന്നങ്ങളുടെ നിർമ്മാണത്തിന് പ്രയോജനപ്പെടുത്തുക (CR&DM)

ഗവേഷണ - വികസന സ്ഥാപനങ്ങളായ ഐ ഐ റ്റി കൾ, ഐ ഐ എമ്മുകൾ, എൻ ഐ റ്റി കൾ, പ്രമുഖ എഞ്ചിനീയറിങ് - മാനേജ്മെന്റ് സ്ഥാപനങ്ങൾ, ഇന്ത്യക്കു അകത്തും പുറത്തുമുള്ള യൂണിവേഴ്സിറ്റികൾ എന്നിവരുമായി ബന്ധപ്പെട്ടു സാങ്കേതിക വിദ്യയും ഉത്പന്ന നിർമ്മാതാക്കളുമായി CATI സഹകരിക്കുന്നതാണ്. ഇന്റേൺഷിപ്പ്, സഹകരണം, കൂട്ടായ പ്രവർത്തനങ്ങൾ എന്നിവയിലൂടെ AT യിൽ ഒരു എന്റർപ്രണർഷിപ്പ് ഇക്കോസിസ്റ്റത്തിന് ശക്തിപകരാൻ CATI വിദ്യാർത്ഥികളിലേക്കും സ്റ്റാർട്ടപ് വിഭാഗത്തിലേക്കും ഇറങ്ങിച്ചെല്ലുന്നതാണ്. അധികം വൈകാതെ AT ഉത്പന്നങ്ങളുടെ നിലവാരമുറപ്പാക്കുന്നതിനും സർട്ടിഫിക്കേഷൻ പ്രോഗ്രാം നടപ്പാക്കുന്നതിനും AT ടെസ്റ്റിങ്ങും ഗുണനിലവാര പരിശോധനയും നടത്തുന്നതിനാവശ്യമായ മാർഗ്ഗനിർദ്ദേശങ്ങളുണ്ടാക്കുന്നതിനും CATI ഗൗരവപൂർവ്വം ശ്രമിക്കുന്നതാണ്.

